
Mae’r holl wasanaethau clinigol hyn yn cael eu 
hariannu gan GIG Cymru ac yn cael eu darparu 
am ddim. Gallwch weld pa fferyllfeydd sy’n 
cynnig y gwasanaethau hyn drwy fynd 
i 111.wales.nhs.uk. Ar yr ochr Gymraeg, cliciwch 
ar ‘Gwasanaethau Lleol’ ac yna ‘Fferyllfa’.

Sut gall eich fferyllfa 
leol yng Nghymru 
eich helpu chi?
Mae fferyllfeydd lleol yn gwneud mwy na dim ond 
dosbarthu presgripsiynau. Maen nhw’n cynnig cyngor 
a thriniaeth gan amrywiaeth o wasanaethau clinigol.

Gwasanaethau Atal 
Cenhedlu

Gwasanaethau atal cenhedlu  
Oeddech chi’n gwybod bod eich fferyllfa 
leol yn cynnig mynediad cyfrinachol at 
wasanaethau atal cenhedlu GIG Cymru? 
Mae dulliau atal cenhedlu brys (y bilsen 
bore wedyn), dulliau atal cenhedlu 
drwy’r geg a chyngor iechyd rhywiol, 
i gyd ar gael mewn ystafell ymgynghori 
lle  gallwch chi drafod yn breifat.

Dulliau atal cenhedlu brys 
Gall dulliau atal cenhedlu brys atal 
beichiogrwydd ar ôl cael rhyw heb 
ddiogelwch neu os yw eich dull atal cenhedlu 
wedi methu. Er enghraifft, pan fydd condom 
wedi rhwygo, neu os ydych chi wedi methu 
dos o’r bilsen.

Os ydych chi’n 13 oed neu’n hŷn, gallwch 
gael dulliau atal cenhedlu brys o’r mwyafrif 
o’r fferyllfeydd yng Nghymru, yn rhad ac 
am ddim.

Gallwch weld pa fferyllfeydd 
sy’n cynnig y gwasanaeth 
hwn yn 111.wales.nhs.uk (ar 
yr ochr Gymraeg, cliciwch 
ar ‘Gwasanaethau Lleol’ ac 
yna ‘Fferyllfa’, a dewiswch 
‘Darparu dulliau atal cenhedlu brys (EC)’).

I gael gwybod rhagor am 
ddulliau atal cenhedlu brys, 
ewch i 111.wales.nhs.uk. Ar 
yr ochr Gymraeg, cliciwch 
ar ‘Gwyddoniadur’ ac yna 
‘D’, a dewiswch ‘Dulliau atal 
cenhedlu brys’.

Dulliau atal cenhedlu drwy’r geg 
pontio a QuickStart (tymor byr)
Gallwch gael cyflenwad cychwynnol o 
3 mis o’r bilsen progestogen yn unig, yn 
ogystal â dulliau atal cenhedlu brys, yn 
y mwyafrif o’r fferyllfeydd yng Nghymru. 

Gallwch ddefnyddio’r gwasanaeth hwn 
naill ai:
•	pan fyddwch chi angen dull atal 

cenhedlu brys a hoffech chi ddechrau 
cymryd y bilsen atal cenhedlu i “bontio’r 
bwlch” (dull atal cenhedlu pontio) cyn ichi 
allu cael gafael ar eich dull atal cenhedlu 
hirdymor, rheolaidd, neu

•	pan hoffech chi ddechrau cymryd y bilsen 
atal cenhedlu yng nghanol cylchred y 
mislif (dull atal cenhedlu QuickStart).

Mae’r cyflenwad tymor byr hwn o ddull 
atal cenhedlu yn rhoi amser ichi ddysgu 
rhagor am y gwahanol opsiynau sydd ar 
gael ichi, ym mhle i gael gafael ar ddulliau 
atal cenhedlu, sut i’w defnyddio a pha 
un sy’n iawn ichi yn y tymor hirach. Yn y 
cyfamser, byddwch chi’n dal i gael eich 
diogelu gan ddull atal cenhedlu. 

Gallwch weld pa fferyllfeydd sy’n cynnig y 
gwasanaeth hwn yn 111.wales.nhs.uk (ar yr 
ochr Gymraeg, cliciwch ar ‘Gwasanaethau 
Lleol’ ac yna ‘Fferyllfa’, a dewiswch 
‘Darparu dulliau atal cenhedlu brys (EC)’).

I gael gwybod rhagor am y 
bilsen progestogen yn unig 
a mathau eraill o ddulliau 
atal cenhedlu, ewch i  
111.wales.nhs.uk. Ar yr 
ochr Gymraeg, cliciwch 
ar ‘Gwyddoniadur’ ac yna ‘A’, 
a dewiswch ‘Atal cenhedlu’. 

Atal cenhedlu rheolaidd 
Mae gan rai fferyllfeydd lleol yng Nghymru 
fferyllydd sy’n rhoi presgripsiynau ar y 
safle a all ddarparu dulliau atal cenhedlu 
hirdymor rheolaidd drwy’r geg, heb fod 
angen gweld meddyg teulu.  

Gallwch ddod o hyd i’r rhain 
yn 111.wales.nhs.uk (ar yr 
ochr Gymraeg, cliciwch ar 
‘Gwasanaethau Lleol’ ac 
yna ‘Fferyllfa’, a dewiswch 
‘Independent Prescribing 
for Common Ailments and 
Contraception’).  

Ni fydd pob fferyllfa sydd wedi’i rhestru yn 
darparu dulliau atal cenhedlu. Os hoffech 
gael mynediad at y gwasanaeth hwn, 
dylech gysylltu â’ch fferyllfa leol i gael 
gwybod pa wasanaethau sydd ar 
gael a sut i gael apwyntiad ar gyfer 
ymgynghoriad.

